
Cetuguaraat makut up’nerkami nautuut 
napat akunliitni. Avurraarluki carrilarait. 
Carrirraarluki kenilarait qallangumaqerce-
lluki. Uukata-llu nerluki, wall’ akurrluki.

Naunerrluut* up’nerkami naungetuut.  
Iinruuluteng atuulartut. Mermek ilaluki 
qallangevkalarait. Cuurilartut qallangellrit 
maliggluki. Cali maqiaqameng 
kuvuurutek’lariat. Tepkelartut cali 
quselrianun ikayuutnguluteng.

* Caiggluut

Ayut atullrit ayuqenritut. Ayut makut 
yuurqeraqamta saayuq’laraput. 
Naulluulriit merkiularait-llu. 
Puyuqelartut-llu ilait yuut yaagaqameng.

Ciilqaat quselrianun atuulartut. 
Maqiaqameng-llu kuvuurutekluki 
atularait. Tepkelartut, 
quselrianun-llu ikayuutnguluteng.

Cuassaat makut cuyait auk’larait* 
keniraqameng. Neqnirqelartut suupanun.

*avuk’larait

Can’get makut amllernun atuulartut.  
Kameksat* piineq’larait.  Qimugtet-llu 
uksumi curuq’larait.

*piluguut

Makut-kiq caurcetuat uksuarmi?

Iquklituq.

